
Ráðuneytið vísar til erindis yðar, dags. 27. febrúar 2002, þar sem óskað er eftir að ráðuneytið veiti 
umsögn um frumvarp til laga um vemdun hafs og stranda; 492. mál á Alþingi.

Ráðuneytið hefur einkum skoðað refsiviðurlög samkvæmt frumvarpinu og gerir athugasemdir við 
25. gr. frumvarpisins. Samkvæmt ákvæðinu geta brot gegn lögunum og reglugerðum settum 
samkvæmt þeim varðað sektum eða fangelsi allt að tveimur árum. í 2. málsl. segir svo: „sé um 
stórfellt eða ítrekuð ásetningsbrot að rœða skulu þau að auki varða fangelsi allt að fjórum árum.“

Ráðuneytið vill fyrst benda á að orðin stórfellt og ítrekuð eru ekki í sömu tölu í ákvæðinu og er 
því lagt til að „stórfellt“ verði „stórfelld“.

Þá er lagt til að orðin „að auki“ verði felld út úr ákvæðinu. Eins og ákvæðið hljóðar nú mætti 
skilja það svo, að verið væri að auka við refsingu sem þegar hefði verið tilgreind, en um slíkt er þó 
ekki að ræða í ákvæðinu. A f greinargerð verður séð að ákvæðið beri að skilja svo að þegar um er 
að ræða stórfelld eða ítrekuð ásetningbrot skuli þau varða fangelsi allt að íjórum árum.

